2TIMOTHY 1:1 i 2 TIMOTHY 1:5

In Eedi’in Ta’nin Paul-di
Timothy Onta’nannin

1Naa Paul-4 Jesus Christ-vi t'6ekhuwa’i-dn omuu,
YOesi Tada natsonpoedi Kki’bi’ omuni’in, hedanho
t'owa dovayt'6e’damidi YOesi Tada ivi tuy imégi’in
to’weén Christ Jesus-vi’piye’ diviwhdyunde’indaho
in wowdtsi nahdndepi’in ovaymdééni. 2 N&’in ta’nin
naadi y Timothy winta’do’, y-4 navi ay waag-
iba wichaa hedi wiséegi. Y0Oesi na’inbi Tada-adi
heda Na’inbi Sedo Jesus Christ-adi séegisehkana
woOemddni, heda uvi’piye’ nasehkanapuwi, heda
woekhdgenami anshaaginpidibo” uncha’nidi.

Timothy-vi’gedi Paul i’anshaamdadi YOesi Tadd
Oceku’daa’o’

3 Naa Yobesi Tdda doku’daa’o’, i-4 namuu ivi
t'6e dOnkanmda’i’, hedi dinhanginnd pin ta’ge
haydi kin day’o’in, navi thehtdy pahpd’in divi’an
waabd. I dékd’daa’o” v’ unmuudi, khuyu-4 thaa-
a4 ugl’ dayylusu’odi. 4 Naa hénho oda’ wiya
wimuni’in  heddnho ohihchanpuwidi, uvi’gedi
bayéki anshaa dinplOya’di hda bisihtdd’in anwiye
ihaydi. > Hedi day’dnshaa’o’ hda Jesus-vi’piye’
ta’gendi biwhayunde’in. Pdadé uvi sa’yaa Lois
heddha” uvi yiyd Eunice-a inbi pi'nd kho’yé-a
dadnwhdyu, heda naa dinhanginnd y-a wa’ hanba
biwhdyunde”.

Paul-di Timothy 0etu’an Yoesivi tuu t'owa hiwg’
ovayt'6e’amidi

6 Hedankun u wi’anshaakannami, naa uvi p'6’dé
daymank'Q’ ihaydi YOesi Tadadi wi hddwi woeyoOn
man’amidi. N&aa wiya bipimééani ha’ t'6e hiw¢’
man’damidi, paadé ihaydi bitsiye’o waagiba.
7 Yobesi Tadadi na’in khuwoeda’ widimdgipi
na’inbi pi'nd kho’yé, hewénbo kay-dho dimé’,
heda dikhdge’do t'owa ayséegimd’ve-idi, heda
hangintandd dim&® na’inbi wowatsi hiwg’
ayhtuwidi.

8 Hediho wiunwbeda’ipi Nanbi Sedd Jesus-
vi’gedi t'owa ovayt'de’amidi, hedd widiwbeda’ipi
toba ivi t'ée don’odibo dipansdge wanbo’, hewéanbo
shankidi naa t'0ephade iwe 0’4n waagiba un
wa’ unkhdymuni maént'Oephadé-idi YOesi Tadavi
hiwg’di tuy t'owa ovayt'de’amidi, hedi YOesi
Tadadaho kay woemaani kin bi’amidi. 9 Idankunho
na’in din‘aywon heda iviinda’ gimunidi
ditukdnnan. Hedi kin i’an wén hdawén ivi’annin
namuudida’ba yoe, hewédnbo bayéki séegisehkand
imdadan. H&n’oebo wa’ hddwi nakhi’yenpidibo
wi’bo i’dnshaamdgi kin i’amidi, Christ Jesus-di
dinkhdymda’in namuudi. 10 Hedi nd&dho YOesi
Tadadi nd’ séegisehkand na’in dinkeeyan Christ
Jesus-a napowa ihaydi din’aywoenidi. Christ-daho
in chuwa namuu’in na’inbi’'wedd dinyaa’an, heda
handida dinkeekw'0di hadidi Yoesi Tadavi hiwg’di
tuu aywhdyundedi nd’in wowdtsi nahandepi’in
aykéyidi.

11 Hedi Y0esi Tdddddho naa disdge t'6ekhuwa’i-a
heda hahkandi-4 omunidi, ivi hiwg’di tuy Gnmuu
i’gedi t'owa dovayt'6e’damidi. 12 Hedi n&’i t'0e
day’o’i namuudi naa t'Oephade iwe naa o’an.

Hewénbo tobahaa kin dinpo” widnbo wd’woeda’pi,
dinhanginnandi to’wivi’piye’ naa daywhdyunde’in,
heda hiwg’da dinhanginnd i-a Gnkoedi’in i haawi
ivi mange dobnyoe’andi’ din’dyingi’amidi i t'4’°gi
thaa napéwa pihay. 13 Naadi winthayyan hdawin
in ta’gen hahkan namuu’in, hediho y-a ykhay’a’
nd’in hahkan diweba bitsaakéeni’in. Hedi kin
bi’odi in whéyu-4 in séegi-a Christ Jesus napdyi’i
naahtuwi. 14 N&1 hiw¢’di hdawi YOesi Tadadi uvi
mange wonyoe’andi’ man’ayingihluwi. I Ya’daa’i
P'oewaahda na’inbi pi'nd kho’yé ginthaa’idaho
woekhdgenami kin bi’amidi.

Way wéndi Paul deyoe’an hewdnbo Onesiphorus-
dayoe

15 Jhanginnd t'dhki in Asia nangewin t'owadi
naa diyoe’an, Phygelus-4di Hermogenes-adi
indi wénbo diyoe’an. 16 Na’inbi Seddvi’piye’
dayylQusu’o’ in Onesiphorus-vi k'aygi’inbi’piye’
nasehkandpuwidi, idd naa h3ydnnanho
dibo’aawdéwd’an, hedd toba nda pan tewha ee
owhi’dn wénbo widiwleda’pi. 17 Nawodeda’ivi’'wedi
ndd Rome-piye’ na’ad, hedi napowa ihayda
ihe’yidibo naa dituwdmada dishaa pihay. 18 Naa
dayylQusu’o’ oway i t'd°gi thaa napowd ihaydi
Na’inbi Sed¢ ivi’piye’ nasehkandpuwi. Ubo hiwg’
dhanginnd, oe Ephesus buu’u iwe i-adi naa-adi
gayi’ ihaydi idi bayéki dikhdge nannin.

Timothy linkhay’d’” hiwg’ Yoesigl’ it'6e’ami’in
1 Navi ay, Christ Jesus-di ivi séegisehkand
Unmuu’in  dim3gi, hedi n&’indibd wodekay’ami.

2 1 hdawi naadi bayéki t'owa dovayhd’andi’
unt'oe, hedi nda n&’i unt'oe’ibd way-a t'owa
ovayhahphadé-i, indad dinkhay’a’ h&adi wénbo
t'ahki haa dinwdmadn waa divikanhluwi’inda
dimuni’in, heddhd” ind4d wa” dinkoedi-i wé’ge’in
t'owa-a ovayhd’amidi.

3 U-4 wi sundado Jesus Christ-vi’ waagi’ba un-
muu, hediho naa dont'6ephadende waagiba u
wa’ ukhay’d” unkhdymuni’in igl” mént'6ephadé-
idi. 4 Wi sundado namuu’i-4 wa’di hda dGeyOn
waa i’odibo ha’to iwedi iyaa’ami i’amidi hda
in sundado dimuupi’in divi’c waagiba, ga ivi
p'6’dédi” ihihchannami’in nada’dan. 5 Hedd to’wi
i’dddamaa’i-a4 hda tinkh&y’d” waa i’ddaa’opida ha’to
hddwi in dit'anpo’in ovdymd’i’ demdédni. © Heda
wi to’wi nava iwe bayéki it'de’andi-a inkhay’a’ i
pdadé’i namuni’in i hddwi napaa iwedi ihonidi.
7Hiw(¢’ bi’dnshaa’ami nd’i witumada i’gedi, hedanho
Na’inbi Sedodi hiwg’di ka’powa woem&éni hddwi
t'dhki gtay’i’ unka’powa-idi.

8 Jesus Christ-vi’gedi bi’dnshaa’ami. I-4 nachuu
wénbo nawaywOwdpOe, i-a David-vi ay iwedi’iba
namuu. Nd"i-Annamuuihiw@’di tyuivi’gedit'owa
dovayt'de’o’. 9 N&’i tuybd namuudi t'6ephade
iwe 078n, hedi wi yanakikandi waagiba nda pan
tewha iwe owhi’dn, hewdanbo Y0Oesi Tadavi tuu-a
Unkaydi wiinwhimuupi. 10 Toba hda naa dinpo’
wénbo dayyda’o’ in YOesi Tadadi ovayde’mannin
dimuu’in dovaykhdge’namidi hedanho in wa’
Christ Jesus-di ovay’aywoenidi, hediho hanhay
wénbo t'dhki sa’w@’da’ nana’ diwe dithaa-

e

i. 1 N’ hi’” ndd otyni’i-4 ta’genda’ namuu:

Christ-adi gichuuda i-4dibd way na’dn diweba
giwowéakwo™ni. 12 fvit'6ephadeydd’andaho’, i-adi
we’ge gitsonyéeni. Hewdnbo i wi'dytaapl gin
gitudaho’, i wa” natuni na’in wéinbo-a widitaapi’in.
13 Tobdhda na’in hda ginkhay’a’ waa wi’ivi’anpi
wénbo’, i-aho hdddi wénbo t'dhki hda Unkhay’d’
waa i’0’, ga wilnkoedipidan i’egé’amidi ivi hi’
natu’in.

Timothy in ta’gen namuu’in thiuwi’in tnkhday’d’,
hedi in ta’gen namuupi’inda iyoe’ami

14 U-4 ukhay’@’” in méesate’in t'owa nd’i
haawi wity’an ni’gedi ovay’anshaakannami’in,
hedd YOesi Tadavi paadépiye’ kay’indida
ovaytu’dami tuyu ji’gedida’ widivituhdnma’ve-
ipi. Han divituhkanmdadaho’ widinchd’muupi,
hedi in to'wén divit'dyande’inbi danshaa-a
ovaywanpipedee’o’. 15 H&4di wénbo uvi t'Ge
ayingidi médn’dami hedanho Y0esi Tada natunidi
hiw¢’ bi’annin, hedd hd&a bi’o’in namuudi
wiunwoeda’ipi, hedd YoOesi Tadavi ta’gen tuu
Gnmuu’i t'owa ta’ge ovayt'de’dami. 16 In t'owa
YOesi day’a’ginpi waa  divihée’o’inbi’wedi
heda to’wén inbi hi’ dinchd’muupi’inbi’wedi
biyda’ami. Ha’wdaa’i hi’di t'owa Y0esivi'wedi
shanki ovayyaa’o”. 17 Wi phée nawodwa’pl’
nawadedi’da i khowa 6ehd’ddndo waagiba, nd’in
t'owavi hi™-aho t'@mapiye’ dinwadedi’, hedi handidi
t'owa ovayha’ddndo’. Hymenaeus-adi Philetus-
adi wén wiye send” damuu in ha’waa divihée’o’in
diwedi. 18 Inddho in ta’gen namuu’in diwedi
ddnyaa’an. Kinnan datQ” Christ-vi’piye’ iviwhdyu
ihaydiho giwaywowdpoe waaba ho ginpQe,

hediho owdy gichuu ihayddho na’inbi tuu™d

wigiwdywowapuwipl. Inbi tuudiho bayéki t'owa

inbi whéyu iwedi ovayyaakanhon. 19 Hewdnbo

YOesi Tadavi tyu Gnmuu’i-dho wén kay’in tepu

na’ingi’ dink'd” waagi’inba namuu, hedi ivi ta’nin

diwe kinnan Gnta’muu:

Na’inbi Sedod-dho Unhanginnd wé’in ivi t'owa
Unmuu’in.

Heda kinda wa’ nata’muu:

To'wén t'adhki dit@’nin Na’inbi Seddvi’in
dimuu’inddho  divit'aywg’kanwoyi’ni’in
dinkhay’a”.

20 Wi kodit'owa namuu’ivi tewha ee wi
sa’dwé Uinsaa Oedodi haa kwd’ ts'd’idi napa’andi’,
hedi nd’ s&’dwé-dho i hddwi shanki hiwd’di
namuu’i’ Oesaa’igl” namuu. Hewénbo wa’
wiya sd’awé-dho phédd nap'oda napa’andi’
nasaa, hedi i-aho i wahphade hiw¢’ namuup?’
hddwi Gesaa-igli™-a namuu. 21 Hidwi ya’daapi’
namuu’ivi’'wedi iviyda’anda, handidi i sa’dwé
hddwi hiw@’di Gesandi waagi’ha gimuni, heda
Na’inbi Sedovi’indaho ta’genda gipuwi, hedi idiho
wi t'6e diméani igl” ivi’amidi, hangi” ivikhay’odi,
hedi nd t'6e dimd’i-4 hiw¢’ fvi’ami.

22 N&1 hiwd’pi” taachan wdy wén e’nln
daymaa’ivi‘'wedi dyda’an. Shéankidi bikh&a-i uvi
woOwdatsi ta’ge manhlOuwidi, heda Yoesivi’piye’
biwhdyu’bé-idi, hedd t'owa-4 ovayséegihliuwidi,
heda indada tsaaginpidibo-a unthaa-idi. Kin
bi’andd in to’wén ya’daa’in inbi pi'nd kho’yé
dimuudi Y0esivi'piye’ diviyGusukanmda’in
waagi’‘inbd unmuni. 23 T'owa d&nshaapi’in
dimuu’in hedd hddwi wénbo widinhanginnahpi’in

dimuu’indd divituhkandodi wi’ovayt'dyaanipi.
Ha’wéa’i hi’ daypiyemda’in dimuu’indd wi'nd
tdye diviwdnpit'ayyaa’o’. 24 Hebo to’wén
Na’inbi Seddgi’ divit'6e’0o’indd widinkhay’ahpi
t'aytuhkannin dimuni’in, hewéanbo shankidi
t'ahki t'owa-adi hiw¢’nin dimuni, heda hiw¢’nin
hdhkannindd bo’atd’indd dimuni. 25 Dinkh&y’d’ in
to’wén YOesivi hi” Onséegi’opi’in ovaythayyami’in
pihda divi’o’in, hewdénbo kin ovaythayyodi
t'ayginpidibo” ovayhée’aami, hedi ma’danho
YOesi Tadadi ovaykhdge'nami inbi t'aywg’di
dayyoe’amidi, hedanho in ta’gen namuu’in
dihdhpuwidi, 26 hedi kindiddho inbi hangintan
daywaykéyi, heda Penisendivi'weddaho diviyda’ami.
Ida wén phay ovayk'i’ waagiba i’andi iwe diwhée,
hediho ivi pan waagi’inba dipdedi hda naty waa
ho divi’o’.

3

Hda napuwi’in i t'd’gi thaa napowa’d’ ihaydi

1 Naa oda’” n&in witukankhdymda’in
ghanginnani’in: I t'd@’gi thaa napowa’a’ ihaydi
bayéki kay’in napuwagit'ée. 2 T'owa-aho wi’bo
divipiséegikhAymda hedd inbi chd’ ni’gedida’
divi’anshaakhaymaa. Inda diviyéngikhdymaa,
kw'aye-a divipitegekhdymda, t'owa-a t'dmagi-
a4 ovaytukankhdymda, inbi yiyd’indd tdda’inda
wi’ovay’a’geenipi, ki’daa-a widivimaanipi, Yoesivi
hdawi-& wi’dn’a’geenipi. 3 Inbi k'aygi’in wénbo
wi’ovayséegi-ipl, hdadi wénbo t'ahki diviyd’be-i’in
didd’i, pi'wén t'owavi’geda yanaki-a dihi’yéeni,
héa diwénpichaa waaga divikhdymda, hda’wénbo

dimuni, heda i hiw¢’di hddwi namuu’i-a4 dayt'ay-
i, 4 inbl k'ema’indd inbi maatu t'owa’inda
nd’inbi hdnmin dinmuu’inbi mangad ovaykaani,
divi’dnshaa’anpidibo hddwi t'dhki divikhdymaa,
divipiphiu-i, YOesi Tada dayséegima’ve-ivi'wedi
inda’ba divipihihchannami’indd didd’i, > indaho
YOesivi'ndpiye” dimuu waaba divikanhQuwi,
hewédnbo hdawin ivi kay UOnmuu waénbo
widinhanginnanipi. Ha'waa’in t'owavi’wedi
biyaatda-i.

6 Way wén ha’waa’in inbi hdeyd wdegé tewha
eeye dits'uya’, way kwiyd’ anshaapi’in dimuu’in
dithaa eeye, kwiya’ bayéki t'ayw¢’di ddymaa’in
heda t'daméagi” hiwQ’pi’ taachandi ovaykaygimaa’in,
hedi n&’in ki'min kwiyd’ in dih6ey6’inda
divisd’dinde” inbi hahkan ovaywhdyy’amidi
inbi'népiye’ ovaymd’idi. 7 N&’in kwiyad’dida in
hdey6’in hahkannin ovayt'dyandedi hd&di wénbo
t'dhki wiya shanki dida” dihdhpuwi’in, hewéanbo
hd’to in ta’gen namuu’in dihdhpuwi. & Ha’min
hdhkannindd in ta’gen namuu’in dayyoegi’o’,
hdn’oe Jannes-adi Jambres-adi Moses-vi hi’
dinyoegi’an waaba. N&’in hdhkanninbi anshaa
ya’daapi’da’ dinmuudi inbi whéyu Yoesivi’piyeho
widinchd’muupi. 9 Hewénbo hda divikanhon waa
ha’to hiw¢? dinpuwi. Iwebo nakeepuwi anshaapi’in
dimuu’in, in wiye send’ Jannes-adi Jambres-adi
d&npde waagiba.

Timothy in ta’gen namuu’in tinhanginnandi hiwg’
tkanhtiuwi

10 Hewédnbo udd 4yingidi ho naa dim(’ haa

daykanhon waa, hediho ghanginna hddwiin t'owa

dovayhd’o’i’, hedd hda navi wowatsi donhon
waagidd, hedd hadwi ipiye’ ddykhdade’ind,
hedd hda daywhayunde’indd, hedd haa
daybo’atd’o’inda, heda haa t'owa dovayséegi’inda,
hedahdaddyydd’o’indd. 11Hedd dim(’ hdat'owadi
navi whayu dinmuudi diyandki’annindd, heda haa
indi dit'éephadekannanninda. I buu™i Antioch-a
Iconium-dd heda Lystra-a eeye kin naa dinpQe.
Hebo toba diyandki’an wéanbo’, Na’inbi Sedddi
nd’i hadwi t'dhki iwedi din’aywon. 12 Heda
to’'wén t'dhki dida’in inbi wowdtsi dayhluwi’in
YOesi Tada Oehihchanmddnidi, in wa’ Christ
Jesus-vi’in  dimuudibo ovayyandkikankhdymaa.
13 Hedi n&’in yd’daapi’in t'owa dimuu’inda
hedd in t'owa dayhdeyohd’o’indaho shanki
p'édndiki’inho dipuwagit'de. N&’inda way-4a t'owa-
ainta’gen namuu’in diwedda ovayyaakankhaymaa,
hedd in wa&’ in ta’gen namuu iwediba
divipiydakankhdymaa.

14Hewdnbo y-4 thanginnd to’widi wéehd’annin.
hediho téegi t'aagi hda unhdhpde’in diwe
heda haa biwhdyunde’in diwd bitsaakéeni.
15 Hiy44di unmuu ihaydi waabo n&’i ta’kan
YOesi Tadavi‘wedi na’ad’i’ yhanginna, hedi n&’i
ta’kan namuu’idibd wdehd’o” haa Christ Jesus-
vi’piye’ biwhdyundedi won’aywoeni’in. 16 Hadwi
t'ahki YOesi Tadavi ta’nin diwe nata’muu’i-a i
Y4’d&a’i P'oewaahdavi’'wedi na’dddida’ namuu,
hediho bayéki nachd’muu dikh&ge’namidi in
ta’gen namuu’in gihdhpuwidi, hedd haa hiwQ"pt’
ivi’0’in  dinthayyamidd, hedd in ta’ge’in p'Oe
namuni’in dinkeeyamidd, heda haa i’ge ivihGiuwi’in

dihd’amidd. 17 Hediho n&’in hghkan gihadiho
na’in Yoesi Taddgl” ivit'de’0’inddho hiawi t'dhki
gintdy’l’ Aymda hedanho hiw¢’ igl’ ivit'de’amidi,
hedi hangi” wiya haabo wiginte’d@e-ipi.

4

1-2 Yoesi Tadavi pdadépiye’ hedd Na’inbi Sedd
Jesus Christ-vi paadépiya witumda Kkinnén
bi’amidi: Yoesivi tuy t'owa ovaytuuphadé-i heda
h84di nandn wdnbo unkhdymuni kin bi’amidi.
Hiw@’pi in t'owa divi’oda ovaythayyami, hedi
ovaytu’dami ha’wdaa widivi’damipi’in, hewdanbo
1 hiwgd’di namuu’ida’ divikanhGuwi. H&adi waa
kin ovayhd’odi indadi bibo’ati’dami. N&i
kin waytumaa ga Na’inbi Sedod Jesus-di t'dhki
t'owa ovaykeekw'Oeniddn hda hiw¢’ hda hiwQ"pi
divi’annin, in diwowdyi’inda in ho dichuu’indadi,
hedi kin ikhdymda owdy nawaypowadi
nap'6’dédi’sogedee ihaydi. 3 Hediho naa
ukhay’a’ Yoesi Tadavi tuy t'owa ovayt'de’aami’in,
gd way wi thaa nand’ diwdho in t'owa in
ta’gen hahkan namuu’in ha’to dit'déyanda’,
hewédnbo shankidi bayéki hdeyd’in hdhkannin
ovaytuwdkhdymaa, hedi diviwdnpihihchannamidi
dida’i nd’in hdhkannindi ovayty’dami’in haawi
dit'oeda’ida’. 4 Hedd in ta’gen namuu’in
widit'Ge-ipidi divi’oyephohtidikhdymda, hewdanbo
i hi” ta’gen namuupil’ pehtsiye waagi’ba
namuu’i’ dit'de-idi divi’oyephohkhuukhéymaa.
5> Hewdnbo y-a ukhay’a’ ta’geda’ bi’anshaa’ami’in,
hedd maént'6ephadendedd biyda’ami, heda
t'amapiye’ unyéeni YOesivi hiwd’di tyu in t'owa

ovayt'oe’damidi, hedd in t'Ge YOesidi wleyOnnin
hiw¢’da bikanhtuwi.

6 N&’i hdawi wity’an ga niaho Y0esigi” navi
np'oe donts' ancha"khaymaadan navi wowdatsi
daypdkh&ymaa, ihaydiho nand n&a oepaa
k'aydidi ddyyaa’amidi. 7 Wi tsaa’i hda wi 43"
hénho is6’dinde waagibd naa wa’ dayso’dée
YOesivi hiwQ’di t'6e don’amidi, hedd haa diybn
waaga donbowa, heda 1 hdawi iviwhdyunde’i-
a4 d6’dyingi’an. 8 Hediho in to’wén divi’dddedi
paadé dipowd’in wi haawi dit'anpo’ waab4d, naa
wa’ hddwi naagl’ dinte’kw'0di’i’ donkekhaymaa,
g4 navi wowatsi ta’ge donhondén.  Na’inbi
Sedd Jesus-& namuu i to'wi t'owa ta’ge
ovaytukankhdymaa’® hda hiw¢® hda hiwQ’pi
divi’annin, hedi iddho n&’i dinte’kw'6di’i naa
dim8é&ni, hewénbo naada’ad yoe, in wé’ge’in
t'owa pin ta’ge haydi Getsikha’mda’in naway’aa-idi,
inndn wa” hanba ovaymadani.

Wén t'owavi’gedi Paul itg’nan

9 Bis6’dée-i hanwaapidibo navi’piye’ un’aa-
idi. 10 Demas-diddho diyoe’an, i-4 n&’i oepda
k'aydiwi hdawi shdanki iséegidiho’, hediho oe
Thessalonica buu™Upiye’ namaa. Crescens-a
oe Galatia nangepiyd namdd, heda Titus-a oe
Dalmatia nangepiyd. 11 Nda-a Luke-da’mén naa-
adi na’dn. Mark-a ndama’, i-a Ginkoedi navi t'de
iwe dikhdge'nami’in. 12 Tychicus-4 oe Ephesus
buu™piye’ ddésan. 13 Hedi un’ddi navi k'éwé’in
aa oe Troas buu™a Carpus-vi'we donyoe’annin
dinma’l, heda navi ta’di-4 wa’ dinma’i, hewdanbo
shankida i puye eedi nata’muu’i ta’di-a.

14 Alexanderikwék'udiihddwipa’idd naa bayéki
diyandki’an, hediho i hiw¢’pl” di’andi namuudi
Na’inbi Seddddho bayéki detuchdnukhdymada. 15 U-
dho h&’i senbi’'wedi 0’dyingi’an, i-a na’inbi hi’
t'aygidi iyoegi’andi.

16 Pdadé naa dituy6’diwekdndi naa wi’ho
day’aywoenidi  dayhée’an  dihaydi  tdebo
wi’iwindpi naa dikhdge’namidi. T'ahkidibo
diyoe’an. Naa oda’ YOesidi ovay’owoOyé-i’in toba
han divi’an wénbo’. 17 Hewénbo Na’inbi Sedd-4
naa-adi nayidi idan dikhdge’nan, heda in kay-
a dim3gi t'ahki ivi tyu t'owa dovayt'de’amidi,
hediho t'dhki in Hudiyo dimuupi’in iwe diyi’in
dit'oe. Hedi Y0esidi naa din’aywon, wi to’wi wi
khanbi wda iwedi Gewhahké” waaba naa di’an.
18 Hedi Na’inbi Sedddaho t'ahki i hiwd”pi’ t'owadi
dikhdymdaa’in dida’ iwedi diwhahkéyi, hedd ida
oe makowa way i natsonndn diwepiye’ bahpibo
dihluwi. H&nhay wénbo t'dhki t'owa dinkhay’a’
kw'dayébo’ 6ema’ve-i’in. Haman.

Wi sengituu namuu’i’

19 Priscilla-4 Aquila-4 ovansengity’aami, heda
in Onesiphorus-vi k'aygiwindd wé’. 20 Erastus-a
oe Corinth buu”dbo iwoyi’, hedi Trophimus-a na-
haydi oe Miletus buu™ iwd ddyoe’an. 21 Bisé’dée-
1 wa’di nate’nupOepidibo’ unpowa-idi. Eubulus-da
Woesengitu’an, hedd Pudens-da Linus-d4, Claudia-
da, heda t'adhkiin wé’ge’in ti"Quwin pdadé’inda inbi
sengityy wonsan.

22 Na’inbi Sed6 Jesus uvi pi'nd khd’yé
manma’ve-i, heda ivi séegisehkand-a woeméani.

